
Parlamentu Nasionál hahú tama ba resesu  ba tinan dahuluk lejislativu nian 
Komisaun Permanente hahú Funsiona 

 
Parlamentu Nasionál iha loron 15 Jullu 2013, hahú sira nia resesu ba periódu Primeíra Lejizlatura 
to’o 15 Setembru 2013. Durante periódu resesu, membru Parlamentu Nasionál sei prienxe ho 
viazen lubuk ida ne’ebé inklui viazen amizade husi membru parlamentár hotu no viazen ba estudu 
komparativu husi membru komisaun espesializada sira. 

Iha parte seluk, antes tama ba resesu, meja Parlamentu Nasionál hamutuk ho líder bankada sira 
nomeia ona membru Parlamentár hirak ne’ebé sei funsiona iha Komisaun Permanente Nasionál 
durante tempu resesu bazeia ba proposionalidade númeru membru partidu iha Parlamentu 
Nasionál.   

Estrutura Komisaun Permanente ne’e prezide husi Prezidente Parlamentu Nasionál, Vicente 
Guterres no apoiu husi Vice Prezidente Parlamentu Nasionál nain rua. Membru sira  kompostu husi 
partidu CNRT nain 9, Fretilin nain 10, PD nain 2 no Frente Mudansa nain 1. 

“JSMP haksolok tanba Parlementu Nasionál bele antisipa hodi estabelese Komisaun Permanente, 
antes tama ba periódu resesu, hodi responde ba asuntu urjente ruma durante resesu nia laran. 
Importante atu asegura katak Parlamentu Nasionál hanesan uma povu nian la bele vakum durante 
resesu nia laran, dehan Diretór JSMP Luis de Oliveira Sampaio. 

JSMP mos hein katak deputadu sira bele uza tempu resesu ne’e ho efikas no efisiente, nune’e 
depoisde resesu bele hatudu diferensia ruma, tanba aproveita ona tempu atu deskansa no aprende 
esperensia servisu durante vizita estudu komparativu iha rai sira ne’ebé indikadu ona. 

Mesmu nune’e, JSMP rekomenda atu Parlementu Nasionál bele inditifika estadu sira ne’ebé sira nia 
sistema parlementár hanesan ka besik atu hanesan ho ita nia sistema nune’e depoisde fila husi 
estudu komparativu ne’e bele ajusta ho ita nia sistema.  Ne’e atu asegura katak estudu komparativu 
ne’e util no la gasta orsamentu estadu nia ho saugate deit. JSMP prefere atu estudu komparativu 
ne’ebé  hala’o deit iha estadu vizinu besik duke kobre rejiaun/ kontinental hot-hotu.  

Nasaun sira ne’ebé membru deputadu sira sei vizita mak hanesan Austrália, Indonézia, Portugal, 
Cabo Verde, Brazil, Cuba, Japaun, Mozambique, Nova Zelândia, São Tomé e Príncipe no Sri 
Lanka. 

Atu hetan tan informasaun kompletu, kontaktu:  

